
					এই পাতাটির মুদ্রণ সংশোধন করা প্রয়োজন। 
বিসর্জন Gł6ło
নয়নরায় । কী হইবে মিছে তর্কে ? বুদ্ধির বিপাকে
চাহি না পড়িতে । আমি জানি এক পথ আছে- সেই পথ বিশ্বাসের পথ । সেই সিধে পথ বেয়ে চিরদিন চলে যাবে অবোধ অধম ভূত্য এ নয়নরায় ।
জয়সিংহ । চিন্তা কেন দেব ? এমনি বিশ্বাস বলে
মোরাও করিব কাজ । কারে ভয় প্ৰভু ! সৈন্যবলে কোন কাজ ! অস্ত্ৰ কোন ছার ! যার 'পরে রয়েছে যে ভার, বল তার আছে সে কাজের। করিবই। মা'র পূজা যদি সত্য মায়ের সেবক হই মোরা ।
আনি পুরবাসীগণে, মন্দিরের দ্বার খুলে দিই !- ওরে, আয় তোরা, আয়, আয়, অভয়ার পূজা হবে।— নিৰ্ভয়ে আয় রে তোরা মায়ের সন্তান ! আয় পুরবাসী !
[জয়সিংহ ও রঘুপতির প্রস্থান পুরবাসীগণের প্রবেশ
অক্রুর । ওরে, আয় রে আয় ! সকলে । জয় মা !
হারু । আয় রে, মায়ের সামনে বাহু তুলে নৃত্য করি ।
6iR
উলঙ্গিনী নাচে রণরঙ্গে । আমরা নৃত্য করি সঙ্গে । দশ দিক আঁধার করে মাতিল দিকবসনা,
জ্বলে বহ্নিশিখা রাঙা-রসনা, দেখে মরিবারো ধাইছে পতঙ্গে । কালো কেশ উড়িল আকাশে, রবি সোম লুকালো তরাসে । রাঙা রক্তধারা ঝরে কালো অঙ্গে, ত্ৰিভুবন কাপে ভুরুভঙ্গে । সকলে । জয় মা !
গণেশ । আর ভয় নেই।
কানু। ওরে, সেই দক্ষিণদীর মানুষগুলো এখন গেল কোথায় ? গণেশ । মায়ের ঐশ্বৰ্য বেটাদের সাইল না । তারা ভেগেছে।
হারু। কেবল মায়ের ঐশ্বৰ্য নয়, আমি তাদের এমনি শাসিয়ে দিয়েছি, তারা আর এমুখো হবে না। বুঝলে অক্রুরদা, আমার মামাতো ভাই দফাদারের নাম করবা-মাত্র তাদের মুখ চুন হয়ে গেল।

		 এই পাতা শেষ সম্পাদিত হয়েছে ১২:১২টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

